
15/03/2024 *MES5240000314277*

MES 5 24 0000314277

 
 
 

სააპელაციო საბჭოს სხდომის ოქმი
 
 

სხდომის ჩატარების თარიღი 14/03/2024
სხდომის დაწყების დრო 17:00 სთ
სხდომის დამთავრების დრო 18:30 სთ
საბჭოს სხდომის თავმჯდომარე - ირაკლი ბურდული
საბჭოს მდივანი - ანა საბახტარიშვილი
 
 
სააპელაციო საბჭოს (შემდგომში - საბჭო) სხდომაზე დამსწრე პირები
 
საბჭოს წევრები:
 
ირაკლი ბურდული - სსიპ-ივანე ჯავახიშვილის სახელობის თბილისის სახელმწიფო
უნივერსიტეტის იურიდიული ფაკულტეტის დეკანის მოადგილე, ამავე უნივერსიტეტის
იურიდიული ფაკულტეტის პროფესორი-საბჭოს თავმჯდოამარე;

  - ა(ა)იპ - ინფრასტრუქტურის მშენებელთა ასოციაციის აღმასრულებელიანა საბახტარაშვილი
დირექტორი, საბჭოს
მდივანი;
კახაბერ  - შპს "თანამედროვე განათლების აკადემიის" ფრანგული ენისფარცვანია
მასწავლებელი;
გივი  - სსიპ - მასწავლებელთა პროფესიული განვითარების ეროვნული ცენტრის "ახალიგაგნიძე
სკოლის მოდელის მხარდამჭერი" პროგრამის საგანმანათლებლო ლიდერობის ექსპერტი,საბჭოს
წევრი;
არჩილ   - ა(ა)იპ - საქართველოს ფერმერთა ასოციაციის აღმასრულებელი ა(ა)იპ -სუმბაძე
საქართველოს სკოლის ადმინისტრატორთა ასოციაციის გამგეობის წევრი, შპს "ბაქსვუდის
საერთაშორისო სკოლა - თბილისის" აკადემიური დირექტორი, საბჭოს წევრი;

 -სს "ენერგო-პრო ჯორჯიას" ადამიანური რესურსების მართვისგიორგი ტრაპაიძე
დეპარტამენტის უფროსი, საბჭოს წევრი.
 
 
სსიპ - განათლების ხარისხის განვითარების ეროვნული ცენტრი (შემდგომში- ცენტრი):
 
თამარ შენგელია - ზოგადი განათლების ხარისხის უზრუნველყოფის სამსახურის უფროსის
მოადგილე;

მზია ყანჩელი - ზოგადი განათლების ხარისხის უზრუნველყოფის სამსახურის
კოორდინატორი;
ნინო სტეფანიშვილი - ზოგადი განათლების ხარისხის უზრუნველყოფის სამსახურის
კოორდინატორი;
ქეთი მუთიძე - ზოგადი განათლების ხარისხის უზრუნველყოფის უფროსი სპეციალისტი;
ცირა კეჟერაშვილი - ზოგადი განათლების ხარისხის უზრუნველყოფის უფროსი სპეციალისტი;
გვანცა მეტრეველი - ზოგადი განათლების ხარისხის უზრუნველყოფის მთავარი სპეციალისტი;
მარი მგელაძე - ზოგადი განათლების ხარისხის უზრუნველყოფის მთავარი სპეციალისტი
გვანცა ნინიძე - ზოგადი განათლების ხარისხის უზრუნველყოფის მთავარი სპეციალისტი
ნინო ცხოვრებაძე - ზოგადი განათლების ხარისხის უზრუნველყოფის მთავარი სპეციალისტი
რუსუდან ზვიადაური - ზოგადი განათლების ხარისხის უზრუნველყოფის უფროსი
სპეციალისტი;
ნია გრიგალაშვილი - ზოგადი განათლების ხარისხის უზრუნველყოფის უფროსი სპეციალისტი;
ნათია კვირიკაშვილი - ზოგადი განათლების ხარისხის უზრუნველყოფის მთავარი
სპეციალისტი
თეა ლილუაშვილი - ზოგადი განათლების ხარისხის უზრუნველყოფის მთავარი სპეციალისტი
 
 
ზოგადსაგანმანათლებლო დაწესებულებების ავტორიზაციის საბჭოს (შემდგომში
ავტორიზაციის საბჭო) წევრები:
 
დავით მალაზონია - საბჭოს თავმჯდომარე;
თამარ მამსიკაშვილი- საბჭოს თავმჯდომარის მოადგილე.
 
ზოგადსაგანმანათლებლო დაწესებულების წარმომადგენლები:
 
სპს- სენაკის ქართულ-ევროპული სკოლა N1:
მაია მზარელუა - დირექტორი
 
ზოგადსაგანმანათლებლო დაწესებულების ავტორიზაციის ექსპერტები (შემდგომში
ექსპერტები):
 
ა) ლელა ჯაში - ექსპერტთა ჯგუფის თავმჯდომარე - ზოგადი განათლების ხარისხის
უზრუნველყოფის ექსპერტი;
წევრები:
ბ) ნატო ოგანეზოვი - ზოგადი განათლების ხარისხის უზრუნველყოფის ექსპერტი;
გ) მზევინარი დარბაისელი - საბუნებისმეტყველო მეცნიერებების საგნობრივი ექსპერტი;
დ) მაია მაძღარაშვილი - საზოგადოებრივი მეცნიერებების საგნობრივი ექსპერტი;
ე) ნინო მოლაშხია - უცხოური ენების საგნობრივი ექსპერტი;
ვ) ეთერ ქუთათელაძე - ესთეტიკური აღზრდის საგნობრივი ექსპერტი;
ზ) როლანდი ხოჯანაშვილი - სახელმწიფო ენის საგნობრივი ექსპერტი;
თ) გიორგი კოპლატაძე - სპორტის საგნობრივი ექსპერტი;
 
 
სააპელაციო საბჭოს სხდომა დაიწყო 17:00 საათზე.
 
საქართველოს განათლებისა და მეცნიერების მინისტრის 2010 წლის 1 ოქტომბრის N99/ნ
ბრძანებით დამტკიცებული ,,საგანმანათლებლო დაწესებულებების ავტორიზაციის
დებულების" (შემდგომში - დებულება) 103 -ე მუხლის პირველი პუნქტის საფუძველზე,

1.  

სააპელაციო საბჭოს სხდომის ჩატარდა დისტანციურად, კომუნიკაციის თანამედროვე
ელექტრონული საშუალების, პროგრამა - Zoom - ის გამოყენებით. დებულების 99-ე მუხლის
მე-4 პუნქტის საფუძველზე, სხდომას უხელმძღვანელა საბჭოს თავმჯდომარემ, ირაკლი
ბურდულმა.
სხდომის თავმჯდომარემ შეამოწმა სხდომაზე დამსწრე საბჭოს წევრთა რაოდენობა და
დაადგინა, რომ დებულების 99-ე მუხლის მე-5 პუნქტის, შესაბამისად, სხდომა
უფლებამოსილია, რადგან მას ესწრება საბჭოს წევრების სიითი შემადგენლობის ნახევარზე
მეტი.
სხდომის თავმჯდომარემ საბჭოს წევრებს მიუთითა დებულების 101-ე მუხლის მე-3 პუნქტის
მოთხოვნაზე, რომლის მიხედვითაც, საბჭოს წევრი არ არის უფლებამოსილი, თავი შეიკავოს
ხმის მიცემისგან.
სხდომის თავმჯდომარემ საბჭოს წევრებს გააცნო დღის წესრიგის პროექტი:

სპს სენაკის ქართულ - ევროპული სკოლა N1 - ისსააპელაციო საჩივრის განხილვის
საკითხი.

შუამდგომლობა დღის წესრიგის ცვლილებასთან დაკავშირებით:
 არა.
 
დამტკიცებული დღის წესრიგი:
 
სპს სენაკის ქართულ - ევროპული სკოლა N1-ის სააპელაციო საჩივრის განხილვის საკითხი
 
 
 საბჭოს წევრ(ებ)ის თვითაცილება:
 √ არა
 
 
1.    სპს სენაკის ქართულ - ევროპული სკოლა N1- ის სააპელაციო საჩივრის განხილვის საკითხი
 
საბჭოს თავმჯდომარემ, ირაკლი ბურდულმა, მიმართა დაწესებულების წარმომადგენლებს, ხომ
არ ჰქონდა საბჭოს წევრების მიმართ აცილება. დაწესებულების წარმომადგენელმა
დაადასტურა, რომ საბჭოს წევრების მიმართ აცილება არ ჰქონდა.
საბჭოს თავმჯდომარემ მიმართა საბჭოს წევრებს, დაედასტურებინათ, რომ იცნობდნენ
დაწესებულების მიერ წარმოდგენილ სააპელაციო საჩივარსა და თანდართულ დოკუმენტაციას.
საბჭოს წევრებმა დაადასტურეს, რომ იცნობდნენ საქმის მასალებს.
საბჭოს თავმჯდომარემ მიმართა დაწესებულების წარმომადგენელს, დაეფიქსირებინა პოზიცია
ავტორიზაციის საბჭოს სხდომის ოქმსა და ექსპერტთა ჯგუფის მიერ შემუშავებულ დასკვნაში
ასახულ ფაქტობრივ გარემოებებთან დაკავშირებით.
სკოლის დირექტორმა, მაია მზარელუამ განაცხადა, რომ ექსპერტთა ჯგუფის მიერ
მომზადებულ დასკვნის პროექტში სტანდარტები შეფასებული იყო შემდეგნაირად: 1-ლი და
მე-4 სტანდარტი „მეტწილად შესაბამისი“, მე-2 სტანდარტი „შესაბამისი“, ხოლო მე-3
სტანდარტი „მეტწილად შესაბამისი“. მან დასძინა, რომ ექსპერტთა ვიზიტიდან დასკვნის
პროექტის მიღებამდე სკოლამ შეძლო დასკვნაში მოცემული საკითხების შესაბამისობაში
მოყვანა და არც ერთ ნაწილში სკოლას არ ჰქონდა შეფასება „არ შეესაბამება სტანდარტის
მოთხოვნებს“.
სკოლის დირექტორმა ხაზი გაუსვა საავტორიზაციო საბჭოს მიერ დასმულ კითხვას, რომელიც
მიემართებოდა მოსწავლეთა ზღვრული რაოდენობის შემცირებას. აღნიშნულთან
დაკავშირებით განმარტა, რომ კითხვა ორაზროვანი იყო და დირექტორის პასუხი, რომ არ
აპირებდა მოსწავლეთა ზღვრული რაოდენობის შემცირებას, სწორედ კითხვის ბუნდოვანებით

იყო გამოწვეული. ამასთანავე განმარტა, რომ სკოლის წარმომადგენლებსა და ექსპერტებს შორის
ვიზიტის დროს მოხდა შეთანხმება, რომლითაც დადგინდა, რომ სკოლას შეეძლო
საგანმანათლებლო მომსახურება გაეწია 140 მოსწავლისათვის. სკოლის დირექტორმა ასევე
ისაუბრა სკოლის ლაბორატორიის, ბიბლიოთეკისა და სამასწავლებლო ოთახების გამიჯვნასთან
დაკავშირებით და განმარტა, რომ სკოლამ არგუმენტირებული პოზიციასთან ერთად, სსიპ-
განათლების ხარისხის განვითარების ეროვნულ ცენტრს წარუდგინა სტანდარტებთან
შესაბამისობის უზრუნველყოფის გეგმა, რომელშიც ასახული იყო, რომ სკოლა ბიბლიოთეკასა
და კომპიუტერულ ლაბორატორიას გამიჯნავდა 2024 წლის 25 მარტამდე. ვინაიდან საბჭოს
სხდომა ჩატარდა 2024 წლის იანვარს, სკოლას ჯერ კიდევ ჰქონდა დრო აღნიშნული სივრცეების
გასამიჯნად. სკოლის დირექტორმა ასევე ხაზი გაუსვა საბუნებისმეტყველო ლაბორატორიის
საკითხს, რომელიც რიგ შემთხვევაში გამოიყენებოდა საკლასო ოთახად. აღნიშნულთან
დაკავშირებით კი განმარტა, რომ ფართის სიმცირის გამო სკოლას არ ჰქონდა
საბუნებისმეტყველო ლაბორატორია ცალკე ოთახად გამოყოფილი, თუმცა ეს არანაირ
საფრთხეს არ წარმოადგენდა მოსწავლეთა უსაფრთხოებისთვის, რაც შეეხებოდა კომპიუტერულ
ლაბორატორიას, ვინაიდან, სტანდარტის მიხედვით სკოლას უნდა ჰქონოდა ყოველ 20
მოსწავლეზე 1 კომპიუტერი გამოყოფილი, სკოლა სრულად აკმაყოფილებდა მოთხოვნას,
ვინაიდან ჰქონდა 7 ლეპტოპი და ჰყავდა 120 მოსწავლე.
სკოლის დირექტორმა ასევე ისაუბრა მასწავლებლების სტატუსებთან დაკავშირებით და
განმარტა, რომ ექსპერტთა ვიზიტის პერიოდში სკოლაში დასაქმებული 26 პედაგოგიდან, 3
მაძიებელი, 12 უფროსი და 2 წამყვანი სტატუსის იყო. 9 მასწავლებელს არ ჰქონდა სტატუსი,
თუმცა სააპელაციო საბჭომდე კიდევ 2 მასწავლებელს მიენიჭა მასწავლებლის სტატუსი. აქედან
გამომდინარე, სკოლას ჰყავდა 7 უსტატუსო მასწავლებელი. რაც შეეხებოდა სკოლის შენობის
იპოთეკით დატვირთვის საკითხს, მაია მზარელუამ განმარტა, რომ იპოთეკაზე
პასუხისმგებელი პირი იყო ფინანსურად ძლიერი, შესაბამისად, შენობის დაკარგვის საშიშროება
სკოლას არ ედგა.
სკოლის დირექტორმა, ყურადღება გაამახვილა ავტორიზაციის ვადის ამოწურვაზე და
განმარტა, რომ სკოლას ავტორიზაცია გავლილი ჰქონდა 2017 წლის 21 დეკემბერს, ხოლო
ავტორიზაციის საბჭოს სხდომა ჩანიშნული იყო 2023 წლის 18 დეკემბერს, რომელიც
ავტორიზაციის საბჭოს შუამდგომლობით გადაიდო. ავტორიზაციის საბჭოზე სპს- სენაკის
ქართულ-ევროპული სკოლა N1 - ის საკითხის განხილვის გადადება გამოწვეული იყო საჯარო
რეესტრის ამონაწერის არასრულყოფილად წარმოდგენით. აქვე, სკოლის დირექტორმა
განმარტა, რომ სსიპ- განათლების ხარისხის განვითარების ეროვნული ცენტრის
წარმომადგენელმა გააკეთა განცხადება იმის თაობაზე, რომ სტატუსის უწყვეტობის მიზნით,
დაწესებულების მიერ ცენტრში საავტორიზაციო განაცხადი ვადის დარღვევით იყო
წარმოდგენილი. დაწესებულების ავტორიზაციის ვადა ეწურებოდა 2023 წლის 21 დეკემბერს,
შესაბამისად, ვერ იქნებოდა უზრუნველყოფილი ზოგადსაგანმანათლებლო დაწესებულების
სტატუსის უწყვეტობა.
სკოლის დირექტორმა აღნიშნა, რომ როგორც ექსპერტთა დასკვნიდან იკვეთებოდა, სკოლას
არცერთ სტანდარტში არ ჰქონდა შეფასება „არ შეესაბამება სტანდარტის მოთხოვნებს“.
შესაბამისად, 21-ე მუხლის მე-4 ნაწილის „ა“ ქვეპუნქტის საფუძველზე საბჭოს სკოლისთვის
ავტორიზაციის გაუქმება არ შეეძლო. „ბ“ ქვეპუნქტი მიემართება სასკოლო კურიკულუმს, სადაც
სკოლა „შესაბამისად“ შეფასდა სამივე საფეხურის ზოგადსაგანმანათლებლო პროგრამისთვის.
შესაბამისად, სკოლის დირექტორს მიაჩნდა, რომ ავტორიზაციის საბჭომ მიიღო ნაჩქარევი
გადაწყვეტილება.
სკოლის დირექტორმა, მაია მზარელუამ ისაუბრა სკოლის საუკეთესო პრაქტიკაზე და განმარტა,
რომ სპს- სენაკის ქართულ-ევროპულ სკოლა N1-ს ჰქონდა 30 წლიანი ფუნქციონირების
საუკეთესო გამოცდილება. გასულ წელს სკოლას ჰყავდა 5 ოქროსმედალოსანი, 4 ისეთი

მოსწავლე, რომელიც უმაღლეს საგანმანათლებლო დაწესებულებაში სრული დაფინანსებით
სწავლობდა, 1 მეთორმეტე კლასელი კი „ფლექსის“ პროგრამით იყო ამერიკის შეერთებულ
შტატებში.
ამასთან, აღნიშნა, რომ ავტორიზაციის საბჭოს თავმჯდომარემ კენჭისყრაზე დააყენა ,,სპს -
სენაკის ქართულ-ევროპული სკოლა N1-ის ავტორიზაციაზე უარის თქმის შესახებ საკითხი“,
მაშინ, როდესაც საბჭოს თავმდჯომარე კენჭისყრაზე აყენებს სკოლის ავტორიზაციისა და
მოსწავლეთა ადგილების ზღვრული რაოდენობის განსაზღვრის საკითხს.
სკოლის დირექტორმა მიმართა სააპელაციო საბჭოს წევრებს, ,,განათლების ხარისხის
განვითარების შესახებ“ საქართველოს კანონის 24  მუხლის მე-3 პუნქტის ,,ბ“ ქვეპუნქტის1

შესაბამისად, განეხილათ სკოლის მიერ წარმოდგენილი საჩივარი და ავტორიზაციის საბჭოს
2024 წლის 25 იანვრის N MES 2 24 0000072273 გადაწყვეტილება, ბათილად ცნობის
მითითებებით, ხელახლა განხილვისთვის დაებრუნებინათ ზოგადსაგანმანათლებლო
დაწესებულებების ავტორიზაციის საბჭოსთვის.
სააპელაციო საბჭოს თავმჯდომარემ, ირაკლი ბურდულმა მიმართა ავტორიზაციის საბჭოს
წარმომადგენლებს, ხომ არ სურდათ რაიმე კომენტარის გაკეთება.
ავტორიზაციის საბჭოს თავმჯდომარემ, დავით მალაზონიამ განმარტა, რომ დებულების მე-17
მუხლის პირველი პუნქტის შესაბამისად, ზოგადსაგანმანათლებლო დაწესებულებების
ავტორიზაციის საბჭო ავტორიზაციის შესახებ გადაწყვეტილებას იღებდა საავტორიზაციო
დოკუმენტაციის, ავტორიზაციის ექსპერტთა ჯგუფის დასკვნის, დაწესებულების მიერ
ავტორიზაციის ექსპერტთა ჯგუფის დასკვნის პროექტზე წარდგენილი არგუმენტირებული
პოზიციის შესწავლისა და ზეპირი მოსმენის გამართვის საფუძველზე. გარდა ამისა, ოთხი
სტანდარტიდან სკოლას სამი დასაკმაყოფილებელი ჰქონდა. ავტორიზაციის საბჭოს
თავმჯდომარემ წარმოადგინა პოზიცია და მიაჩნდა რომ სკოლას ხარისხიანი საგანმანათლებლო
სერვისის მიწოდებისთვის უნდა ჰქონდეს შესაბამისი ფართი, რომელიც სპს - სენაკის
ქართულ-ევროპულ სკოლა N1-ს არ ჰქონდა, ვინაიდან 240 კვ.მ-ში შეუძლებელი იყო 160
მოსწავლისათვის საგანმანათლებლო მომსახურების გაწევა. დავით მალაზონიამ განმარტა, რომ
აღნიშნული სკოლის საკითხის გადადება უახლოეს საბჭომდე გამოწვეული იყო სკოლის მიერ
წარმოდგენილი საჯარო რეესტრის თავდაპირველი ამონაწერით, რომელშიც სკოლას
უფიქსირდებოდა მხოლოდ 4 კვ.მ.
ავტორიზაციის საბჭოს თავმჯდომარის მოადგილემ, თამარ მამსიკაშვილმა ისაუბრა, რომ
საბჭოს მიერ გადაწყვეტილების მიღებამდე, რამდენჯერმე გაჟღერდა კითხვა, აპირებდა თუ არა
სკოლა მოსწავლეთა ზღვრული რაოდენობის შემცირებას, რომელზეც სკოლის
წარმომადგენლის მხრიდან უარყოფითი პასუხი მიიღეს. თამარ მამსიკაშვილმა განმარტა, რომ
საბჭო ყველა გადაწყვეტილების დროს ითვალისწინებდა მოსწავლეთა ინტერესებს,
შესაბამისად სხდომის გადადებაც ამ მიზეზით იყო გამოწვეული. გარდა ამისა, სკოლას მიეცა
გარკვეული დრო, მოეწესრიგებინა დოკუმენტაცია. ასევე, სკოლას არ ჰქონდა ცალკე
გამოყოფილი სპორტული დარბაზი, საბუნებისმეტყველო ლაბორატორია და კომპიუტერული
ლაბორატორია, რომელიც იძლევა საშუალებას ეროვნული სასწავლო გეგმის მიხედვით
ჩატარებულიყო სრულფასოვანი გაკვეთილები. თამარ მამსიკაშვილმა ასევე განმარტა, რომ იმ
ხარვეზებზე, რომელიც ექსპერტთა ჯგუფის დასკვნაში იყო მოცემული, ნამდვილად არ
გამახვილებულა ისეთი ყურადღება, როგორიც ფართის პრობლემაზე, ვინაიდან რიგ ხარვეზებს
განვითრების სამოქმედო გეგმით გამოასწორებდა სკოლა, ხოლო იმისათვის, რომ სკოლამ
იფუნქციონიროს, სჭირდება გარემო, სადაც მოსწავლეებს ექნებათ სრულფასოვანი განათლების
მიღების საშუალება.
საბჭოს თავმჯდომარემ, ირაკლი ბურდულმა, განაცხადა, რომ სააპელაციო საბჭოსთვის
ერთგვარ სახელმძღვანელოს წარმოადგენდა ავტორიზაციის საბჭოს სხდომის ოქმი და
გადაწყვეტილება. ვინაიდან სააპელაციო საბჭოს წევრები არ ესწრებოდნენ ავტორიზაციის
საბჭოს სხდომას, მათთვის ინფორმაციის მთავარი წყარო იყო აღნიშნული დოკუმენტაცია,
რომელიც თავად პროცესის მიმდინარეობასა და ფორმალურ თუ მატერიალურ-შინაარსობრივ

საკითხებს მოიცავდა. საბჭოს თავმჯდომარემ განმარტა, რომ ავტორიზაციის საბჭოს მიერ
მიღებულ გადაწყვეტილებაში იყო მხოლოდ და მხოლოდ სარეზოლუციო ნაწილი, რომლის
მიხედვითაც უარი ეთქვა სკოლას ავტორიზაციაზე, რაც შეეხებოდა ოქმს, მასში მოცემული იყო
ნარატიული ტექსტი, კითხვა-პასუხის აღწერით, თუმცა არ იყო მოცემული არანაირი მსჯელობა
და იურიდიული არგუმენტაცია იმასთან დაკავშირებით, თუ რატომ არ მოხდა ექსპერტთა
დასკვნის გაზიარება და რატომ შეიცვალა სტანდარტის „მეტწილი“ შეფასება „შეუსაბამობით“.
სააპელაციო საბჭოს თავმჯდომარემ აღნიშნა, რომ მიუხედავად იმისა, რომ ავტორიზაციის
საბჭოს ჰქონდა უფლებამოსილება შეეცვალა სტანდარტის შეფასებები, იგი უნდა ყოფილიყო
დასაბუთებული, რომელიც უნდა დაფიქსირებულიყო ოქმში ან გადაწყვეტილებაში. მან, ასევე,
აღნიშნა, რომ სკოლის არსებულ ფართზე მოსწავლეთა მოთხოვნილი რაოდენობის განთავსება
იყო წარმოუდგენელი და საინტერესო იყო, თუ რატომ ვერ მოახერხა სკოლამ, რომელსაც
ჰქონდა 30 წლიანი ისტორია, ჰქონოდა საკუთარი ფართი.
სკოლის დირექტორმა, მაია მზარელუამ, განმარტა, რომ სკოლას ჰქონდა ფართი, რომელიც
წარმოადგენდა ყოფილი ქარხნის შენობას და რომელიც მისი სახსრებითა თუ რაიონული
მხარდაჭერით გადაკეთდა და მოეწყო სკოლად რომელსაც ჰქონდა ყველა საჭირო რესურსი და
პირობა გაეწია შესაბამისი მომსახურება მოსწავლეთათვის, თუმცა 25 წლის შემდეგ აღნიშნული
შენობა გაიყიდა და სკოლა დარჩა ფართის გარეშე.
სააპელაციო საბჭოს თავმჯდომარემ, ირაკლი ბურდულმა, მიმართა ავტორიზაციის საბჭოს
თავმჯდომარეს, დავით მალაზონიას და სთხოვა დაეზუსტებინა, აღწერდა თუ არა ოქმი იმას
თუ რატომ შეცვალა საბჭომ ექსპერტთა შეფასება, რასაც შემდგომში მოყვა სკოლის
ავტორიზაციაზე უარის თქმა.
ავტორიზაციის საბჭოს თავმჯდომარემ, დავით მალაზონიამ, დაადასტურა, რომ არსებული
დოკუმენტაცია არ მოიცავდა აღნიშნულ ინფორმაციას და რომ შეფასების სტანდარტის
ჩამოწევა, რამაც დაწესებულებისათვის ავტორიზაციაზე უარის თქმა გამოიწვია, არ იყო
სათანადოდ იურიდიულად დასაბუთებული.
სააპელაციო საბჭოს თავმჯდომარის, ირაკლი ბურდულის განაცხადებით, მიუხედავად იმისა,
რომ საბჭოზე გაჟღერებული ინფორმაციიდან იკვეთებოდა სკოლის გარკვეული (შესაძლოა
არსებითი) ხარვეზები, აღნიშნულს უნდა ჰქონოდა ფორმალურ-სამართლებრივი სახე და
იურიდიულად დასაბუთებულიყო დოკუმენტაციაში, რათა გამართულიყო საკითხის
პროცედურულ-პროცესუალური და ადმინისტრაციულ-სამართლებრივი აქტის დასაბუთების
ფორმალურ-მატერიალური მხარე, რამეთუ ამ მოთხოვნათა დაუცველობა კანონმდებლობით
გათვალისწინებული შედეგის დადგომას განაპირობებდა.
 
საბჭოს თავმჯდომარემ მიმართა საბჭოს წევრებს, ხომ არ ჰქონდათ შეკითხვები.
 
სააპელაციო საბჭოს წევრმა, არჩილ სუმბაძემ, აღნიშნა რომ ოქმში აღწერილი იყო
ავტორიზაციის საბჭოს მიერ დასმული კითხვები სკოლის წარმომადგენელთან მოსწავლეთა
ზღვრული რაოდენობის გადახედვასთან დაკავშირებით ფართის მოცემულობიდან
გამომდინარე. საბჭოს წევრმა კითხვით მიმართა სკოლის წარმომადგენელს და სთხოვა
დაეზუსტებინა, რამდენად რეალური იყო მოცემულ ფართში მოსწავლეთა მოთხოვნილი
ზღვრული რაოდენობის განთავსება.
საბჭოს წევრმა, არჩილ სუმბაძემ ასევე აღნიშნა რომ არსებული გარემოების გათვალისწინებით
წარმომადგენლის უარყოფითი პასუხი საბჭოს წევრების კითხვაზე განიხილავდა თუ არა სკოლა
მოსწავლეთა რაოდენობის შემცირებას, გამომდინარეობდა იქიდან რომ კომერციული
თვალსაზრისით   სკოლისთვის მისაღები იყო არსებული რაოდენობა. საბჭოს წევრმა სკოლის
წარმომადგენელს სთხოვა დაეზუსტებინა იყო თუ არა სკოლის მდგრადობისთვის
მნიშვნელოვანი მოსწავლეთა მოთხოვნილი რაოდენობა.
სკოლის დირექტორმა, მაია მზარელუამ განაცხადა, რომ სკოლა ექსპერტთა ვიზიტის პერიოდში
შესაბამის მომსახურებას უწევდა 120 მოსწავლეს, თუმცა სკოლაში განთავსებული იყო 140

მერხი. ამასთანავე მისი განმარტებით, ვინაიდან ავტორიზაცია ხდებოდა 9 წლიანი აღნიშნული
რაოდენობა გათვლილი იყო სამომავლო პერსპექტივით, ამასთანავე სკოლა აპირებდა
დამატებითი ფართის შეძენას. სკოლის დირექტორმა, ასევე, აღნიშნა, რომ გასული
ავტორიზაციის პროცესისას სკოლას უარი ეთქვა მოთხოვნილ მოსწავლეთა ზღვრულ
რაოდენობაზე, თუმცა საბჭოს გადაწყვეტილებით სკოლამ ავტორიზაცია მიიღო მოსწავლეთა
შედარებით მცირე რაოდენობით.
საბჭოს წევრმა, გიორგი ტრაპაიძემ, სკოლის წარმომადგენელს სთხოვა დაეზუსტებინა სკოლას
2017 წლის ავტორიზაციისას მოთხოვნილი ჰქონდა თუ არა 140 მოსწავლე, რაზეც სკოლის
დირექტორმა, მაია მზარელუამ განაცხადა, რომ მათ ნამდვილად ზღვრულ რაოდენობად
მოთხოვნილი ჰქონდათ 140 მოსწავლე, თუმცა ავტორიზაციისას სკოლას უფლება მიეცა
მომსახურება გაეწია მხოლოდ 120 მოსწავლისთვის. საბჭოს წევრმა, გიორგი ტრაპაიძემ, სკოლის
წარმომადგენელს, ასევე, სთხოვა დაეზუსტებინა რამდენ კვადრატულ მეტრს შეადგენდა  
სკოლის ფართი გასული ავტორიზაციის პროცესისას.
სკოლის დირექტორმა განაცხადა, რომ 2017 წელს სკოლის ფართი შეადგენდა დაახლოებით 400
კვადრატულ მეტრს.
საბჭოს წევრი, არჩილ სუმბაძე, დაინტერესდა როდის მოახდინა სკოლამ ფართის ცვლილება და
იყო თუ არა ცენტრში დაფიქსირებული მოთხოვნა აღნიშნულის შესახებ.
სკოლის დირექტორმა განმარტა, რომ ამჟამინდელ შენობაში სკოლა გადმოვიდა 2023 წლის
ზაფხულში, მაშინ როცა სკოლამ განაცხადი გააკეთა ზოგადსაგანმანათლებლო დაწესებულების
სტატუსის განმეორებით მოპოვებაზე. დირექტორის განმარტებით, დამატებითი განცხადებით
ფართის ცვლილებასთან დაკავშირებით სკოლას ცენტრისთვის არ მიუმართავს.
ცენტრის წარმომადგენელმა აღნიშნულთან დაკავშირებით გააკეთა დამატებითი კომენტარი და
განაცხადა, რომ ფართის ცვლილებასთან დაკავშირებით სკოლის განაცხადი ცენტრში არ იყო
დაფიქსირებული, შესაბამისად ცენტრი ვერ დაადასტურებდა, როდის უზრუნველყო სკოლამ
ფართის ცვლილება, თუმცა ფიქსირდებოდა, რომ 2017 წელს სკოლა მდებარეობდა ქალაქ
სენაკში, ჭავჭავაძის ქუჩა N90 -ში.
ავტორიზაციის საბჭოს თავმჯდომარემ, დავით მალაზონიამ და ავტორიზაციის საბჭოს
თავმჯდომარის მოადგილემ, თამარ მამსიკაშვილმა ასევე დაადასტურეს, რომ აღნიშნული
საკითხი ავტორიზაციის საბჭოზე არ ყოფილა განხილული.
ექსპერტმა, ლელა ჯაშმა დამატებით აღნიშნა, რომ დასკვნის პროექტში ექსპერტთა ჯგუფმა
მკაფიოდ დააფიქსირა, რომ დოკუმენტაციის მიხედვით სკოლა ფლობდა მხოლოდ 4
კვადრატულ მეტრ ფართს, რასაც სკოლა ეთანხმებოდა არგუმენტირებულ პოზიციაში.
ექსპერტი, ლელა ჯაში, ასევე შეეხო მასწავლებელთა საკითხს და განმარტა, რომ მართალია
სკოლას 2023 წლამდე ჰქონდა უფლება აეყვანა შესაბამისი კადრი პირობითი ხელშეკრულებით,
თუმცა სკოლაში ვიზიტის პერიოდში არც ერთი პედაგოგი არ იყო შერჩეული კონკურსის გზით,
რაც არ შეესაბამებოდა სტანდარტის მოთხოვნებს.
სკოლის დირექტორმა, ფართთან დაკავშირებით განმარტა, რომ აღნიშნული გამომდინარეობდა
ამონაწერში დაფიქსირებული ხარვეზით, ხოლო პედაგოგებთან დაკავშირებით განაცხადა, რომ
მოცემული საკითხი სკოლამ გამოასწორა და ყველა პედაგოგი ამჟამად აყვანილი იყო
კონკურსის წესით.
 
საბჭოს თავმჯდომარემ მიმართა საბჭოს წევრებს, ხომ არ ჰქონდათ დამატებითი შეკითხვები.
 
საბჭოს წევრებს შეკითხვები არ ჰქონდათ.
 
 
 
 
სხდომაზე   გამოცხადდა სათათბირო შესვენება:

დაწყების დრო: 17:54 საათი
დასრულების დრო: 18:23 საათი
 
სხდომის თავმჯდომარემ კენჭისყრაზე დააყენა სპს სენაკის ქართულ - ევროპული სკოლა N1- ის
ავტორიზაციის საკითხის ზოგადსაგანმანათლებლო დაწესებულებების ავტორიზაციის
საბჭოსთვის ხელახლა განსახილველად დაბრუნების შესახებ საკითხი.
 
 
 
კენჭისყრის შედეგები:
 
მომხრე - 6
წინააღმდეგი - 0
 
გადაწყვეტილება:
 
„განათლების ხარისხის განვითარების შესახებ“ საქართველოს კანონის 24  მუხლის1

მე-3პუნქტის „ბ“ ქვეპუნქტისა და საქართველოს განათლებისა და მეცნიერების მინისტრის 2010
წლის 01 ოქტომბრის №99/ნ ბრძანებით დამტკიცებული „საგანმანათლებლო დაწესებულებების
ავტორიზაციის დებულების“ 99-ე მუხლის პირველი პუნქტისა და 101-ე მუხლის მე-2 პუნქტის
„ბ“ ქვეპუნქტის შესაბამისად, ავტორიზაციის საბჭოსათვის ხელახლა განსახილველად
დაბრუნებულ იქნას სპს სენაკის ქართულ - ევროპული სკოლა N1- ის ავტორიზაციის საკითხი.
 
 სააპელაციო საბჭოს თავმჯდომარემ განმარტა საბჭოს მიერ მიღებული გადაწყვეტილება:  
1. „სპს სენაკის ქართულ - ევროპული სკოლა N1“-ის სააპელაციო საჩივარი დაკმაყოფილდეს
სრულად;
2. „განათლების ხარისხის განვითარების შესახებ“ საქართველოს კანონის 24  მუხლის მე-31

პუნქტის „ბ“ ქვეპუნქტისა და საქართველოს განათლებისა და მეცნიერების მინისტრის 2010
წლის 01 ოქტომბრის №99/ნ ბრძანებით დამტკიცებული „საგანმანათლებლო დაწესებულებების
ავტორიზაციის დებულების“ 99-ე მუხლის პირველი პუნქტისა და 101-ე მუხლის მე-2 პუნქტის
„ბ“ ქვეპუნქტის შესაბამისად, ავტორიზაციის საბჭოსათვის დაბრუნებულ იქნას „სპს სენაკის
ქართულ-ევროპული სკოლა N1“-ის ავტორიზაციის საკითხი ხელახალი განხილვისთვის;
3. მიეცეს მითითება ზოგადსაგანმანათლებლო დაწესებულებების ავტორიზაციის საბჭოს
ცხადად და განჭვრეტადად გამოკვეთოს (განსაკუთრებით) იმ რეკომენდაციათა შინაარსობრივი
დასაბუთება, რომელთაც არსებითი გავლენა მოახდინეს იმ სტანდარტზე, რომელმაც შექმნა
დაწესებულებისთვის ავტორიზაციაზე უარის თქმის საფუძველი. სწორედ მსგავსი
ფორმალურ-მატერიალური სახის იურიდიული დასაბუთება აუცილებელია ადმინისტრაციულ
პროცესში ადმინისტრაციული აქტის ძალმოსილებისთვის. ფორმალურ-მატერიალურ-
სამართლებრივი დასაბუთება აქცევს მსგავს (ადმინისტრაციულ
ინდივიდუალურ-სამართლებრივ) აქტს განჭვრეტადს, პროგნოზირებადსა და ობიექტურად
გამართულს, რომლის მიმართაც მხარეს მაღალი ნდობა ექნება. ეს არაერთგზის არის
დადგენილი სუს-ის გადაწყვეტილებით (მაგ. საქმე #ბს-400 (2კ-20), 10/02/2021). ასევე, იხილეთ
სააპელაციო საბჭოს პრაქტიკა.
4. მიეცეს მითითება ზოგადსაგანმანათლებლო დაწესებულებების ავტორიზაციის საბჭოს
ხელახლა განსახილველ სხდომაზე სახელდახელოდ გამოიკვლიოს საკითხი იმის თაობაზე, თუ
ფაქტობრივად და იურიდიულად რომელ ფართში (რა მისამართზე განლაგებულ უძრავ

ქონებაში) იქნა დაწყებული სასწავლო პროცესი გასული წლის ზამთრის სემესტრიდან და იყო
თუ არა დაწესებულების მიერ ფართის შეცვლის შესახებ ინფორმაცია წარდგენილი სსიპ -
განათლების ხარისხის განვითარების ეროვნულ ცენტრში.
 
 
 
 
 
დღის წესრიგით განსაზღვრული საკითხის განხილვის შემდეგ საბჭოს სხდომა დახურულად
გამოცხადდა 18:30 საათზე.
 

სსიპ-განათლების ხარისხის განვითარების ეროვნული
ცენტრი
სააპელაციო საბჭო
მდივანი
საბახტარიშვილი ანა

სსიპ-განათლების ხარისხის განვითარების ეროვნული
ცენტრი
სააპელაციო საბჭო
საბჭოს თავმჯდომარე
ბურდული ირაკლი

